
КОМИ РЕСПУБЛИКАЛÖН ОЛАНПАС
Коми Республикаса Оланподулö вежсьöмъяс да содтöдъяс
 пыртöм йылысь
Примитöма Коми Республикаса

Государственнöй Сöветöн                                           2007 вося октябр 25 лунö
1 статья. Пыртны Коми Республикаса Оланподулö (Коми Республикаса Медвылыс Сöветлöн индöд-тшöктöмъяс, 1994, 2 №, 21 ст.; Коми Республикаса государственнöй власьт органъяслöн индöд-тшöктöмъяс, 1996, 1 №, 438 ст.; 2 №, 452 ст.; Республика, 1997, август 28 лун; Коми Республикаса государственнöй власьт органъяслöн индöд-тшöктöмъяс, 1998, 5 №, 834 ст.; 9 №, 913 ст.; 914 ст.; 1999, 2 №, 1026 ст.; 8 №, 1135 ст.; 2000, 9 №, 1360 ст.; 10 №, 1383 ст.; 2001, 3 №, 1560 ст.; 6 №, 1630 ст.; 2002, 1 №, 1856 ст.; 9 №, 2071 ст.; 2003, 4 №, 2468 ст.; 8 №, 2608 ст.; 2004, 4 №, 3088 ст.; 10 №, 3467 ст.; 11 №, 3542 ст.; 2005, 12 №, 4114 ст.; 4115 ст.; 2006, 1 №, 4188 ст.; 9 №, 4542 ст.; 2007, 3 №, 4731 ст.; Республика, 2007, май 15 лун; июнь 23 лун) татшöм вежсьöмъяс да содтöдъяс:
1. 72 статьяса коймöд юкöнö содтыны татшöм сюрöса сёрникузя: "Государственнöй Сöветлöн правомочнöй заседаниеыс нуöдсьö куим тöлысьнас öтчыдысь оз этшаджыкысь .".
2. 73 статьяса мöд юкöнö содтыны татшöм сюрöса 91 пункт:

"91) федеральнöй оланпасöн индöм лоöмторъяс дырйи да пöрадок серти бырöдсьö муниципальнöй юкöнса бöрйöм орган;".

3. 79 статьяса мöд юкöнсö гижны тадзи:

"Коми Республикаса Юралысь вермö примитны Коми Республикаса Государственнöй Сöветöн кадысь водз полномочиеяс дугöдöм йылысь решение сэк, кор:
1) Коми Республикаса Государственнöй Сöвет примитіс Коми Республикаса Оланподув, Коми Республикаса оланпас, мукöд нормативнöй правовöй акт, мый оз лöсяв Россия Федерацияса Оланподувлы, федеральнöй оланпасъяслы, кутшöмъясöс примитöма Россия Федерацияöн веськöдланторъяс кузя да Россия Федерацияöн да Россия Федерацияса субъектъясöн öтувъя веськöдланторъяс кузя, Коми Республикаса Оланподувлы, татшöм лöсявтöмторъяссö кö индöма лöсялана ёрдöн, а Коми Республикаса Государственнöй Сöвет эз бырöд найöс ёрдлöн решение вынсялан лунсянь квайт тöлысь чöжöн;
2) лöсялана ёрдлöн вынсялöм решениеöн индöма, мый Коми Республикаса Государственнöй Сöвет правомочнöй составöн куим тöлысь чöж эз  нуöд заседание, либö лöсялана ёрдлöн вынсялöм решениеöн индöма, мый Коми Республикаса Государственнöй Сöвет выльöн бöрйöм правомочнöй составöн куим тöлысь чöж сійöс бöрйöм лунсянь  правомочнöй составöн эз нуöд заседание. Коми Республикаса Государственнöй Сöветлысь полномочиеяс кадысь водз дугöдöм йылысь решениеыс вермö примитсьыны лöсялана ёрдлöн решение вынсялан лунсянь куим тöлысь чöжöн.".
4. 84 статьяын:

а) 8 пункт гижны тадзи:

"8) вермö примитны федеральнöй оланпас да Коми Республикаса Оланподув серти Коми Республикаса Государственнöй Сöветöн полномочиеяс кадысь водз дугöдöм йылысь решение;";
б) содтыны татшöм сюрöса 81 – 83 пунктъяс:

"81) сетö федеральнöй оланпас серти Коми Республикаса Государственнöй Сöветö муниципальнöй юкöнса бöрйöм орган лэдзалöм йылысь  Коми Республикаса оланпас бала;

82) лэдзö федеральнöй оланпас серти муниципальнöй юкöнса юралысь либö муниципальнöй юкöнлöн администрацияса юрнуöдысь (юралысь) чинысь мездöм йылысь правовöй акт;
83) примитö федеральнöй оланпас серти Коми Республикаса олöмö пöртысь власьт органъясöн меставывса асвеськöдлан органъяслысь торъя полномочиеяс недыр кад збыльмöдöм йылысь  решение;";

в) содтыны татшöм сюрöса 84 пункт:

"84) ходатайствуйтö муниципальнöй юкöнын недыр кад кежлö финансöвöй администрация лöсьöдöм йылысь федеральнöй оланпасöн индöм лоöмтор дырйи да пöрадок серти;".

5. 90 статьяö содтыны татшöм сюрöса 51 пункт:

"51) примитö федеральнöй оланпас серти Коми Республикаса олöмö пöртысь власьт органъясöн меставывса асвеськöдлан органъяслысь торъя полномочиеяс недыр кад  збыльмöдöм йылысь  решение;".
2 статья. Тайö Оланпасыс вынсялö сійöс официальнöя йöзöдан лунсянь, 2008 во январ 1 лунсянь вынсялан тайö Оланпаслöн 1 статьяса 4 пунктлöн "в" подпункт кындзи.

Коми Республикаса Юралысь                                                           В.А. Торлопов

